
Vaidyanatha Mahima Varnanam

வைத்³யநாத²மஹிமாவர்ணநம்

ஈஶ்வர: -
ஶ்ர்ரு’ணு த்வமக³ஜே புண்யாம் மம ப⁴க்தஸ்ய ஸத்கதா²ம் ।
ப⁴க்தப⁴க்தம் ச மாம் வித்³தி⁴ பா⁴வவஶ்யோऽஸ்மி ஶங்கரி ॥ 1॥
ய: கஶ்சித³ஸ்து மத்³ப⁴க்த:ஸ மே ப்ரியதமோऽம்பி³கே ।
ப⁴க்த: ப்ரியோ மே ஸததம் சண்டா³லோऽ‍ஸ்து த்³விஜோऽத²வா ॥ 2॥
ப⁴க்தாந்நஸ்ய க்ஷுதா⁴விஷ்ட: த்ரிநேத்ர: பாத்ரமம்பி³கே ।
வநக²ண்ட³மிதி க்²யாதம் க்ஷேத்ரமத்யுத்தமோத்தமம் ॥ 3॥
வைத்³யநாதோ²ऽஹமமலே தல்லிங்கே³ஸம்வஸாம்யஹம் ।
காமார்தீ² ஜநகாமாநாம் பூரகோऽஹம் ஸதா³ம்பி³கே ॥ 4॥
அரண்யஶரணோ நித்யம் வநாநாம் பதிரஸ்ம்யஹம் ।
ப்³ரஹ்மவிஷ்ண்வாதி³பி⁴ர்தே³வை: க³ணவ்ரு’ந்தை³ஶ்ச ஸேவித: ॥ 5॥
பூஜிதோ பி³ல்வபத்ராத்³யைர்நிவஸாமி த்வயா ஸஹ ।
ப³த³ரீக²த³ரைர்பி³ல்வை:ஹரீதகவிபீ⁴தகை: ॥ 6॥
வைகங்கதை: கேதகைஶ்ச வம்ஶை: கண்டகபூ⁴ருஹை: ।
அந்யைஶ்ச ஶாகி²ஶதகை: ப²லபுஷ்பாவநாமிபி: ⁴ ॥ 7॥
ஸம்வ்ரு’தம் வநமத்யுக்³ரம் ஸிம்ஹவ்யாக்⁴ரரவாகுலம் ।
வேணுக்ரேங்காரநிநதை:³ஜி²ல்லிகாக³ணபூஜிதை: ॥ 8॥
கேஸரீவிகடாராவபீ⁴தத³ந்திஜப்³ரு’ம்ஹிதை: ।
கூ⁴கோலூகோத்த²கூ⁴த்காரஸம்வர்தி⁴ததி³க³ந்தரம் ॥ 9॥
கேகிகோகிலநாதை³ஶ்ச ஶிவாகோலஜகு⁴ர்கு⁴ரை: ।
பீ⁴ஷணம் பீ⁴ஷணஸ்யாபி தத்ராரண்யபதிஸ்த்வஹம் ॥ 10॥
நிவஸாமி த்வயா கௌ³ரி தத்³வநே ஸஞ்சரந்ஸதா³ ।
ப²லபுஷ்பாண்யபாராணி பஶ்யந்ஜிக்⁴ரந்வநஸ்த²லீ: ॥ 11॥

வைத்³யநாத²மஹிமாவர்ணநம்

அரண்யபதிரேவாஹம் ததா³ஹி வநகோ³சர: ।
தத்ராஸ்தி பி⁴ல்லராட்கஶ்சித்ஸதா³ऽத்யந்தஸகா² மம ॥ 12॥
ப⁴க்தஶ்ச ஸததம் தே³வி மயி ப்ரீதிஸமந்வித: ।
ப³த்³த⁴கோ³தா⁴ங்கு³லித்ராணோ ம்ரு’க³சர்மலஸத்கடி: ॥ 13॥
வராஹசர்மாதி³க்ரு’தபாத³த்ராணஸமந்வித: ।
மாதங்க³க்ரு’த்திவிலஸத்கஞ்சுகாவ்ரு’தவிக்³ரஹ: ॥ 14॥
பிநாகஸத்³ரு’ஶம் தஸ்ய த⁴நுரஸ்த்யேகமுத்தமம் ।
முஷ்டிநா ஹஸ்தலக்³நேந த⁴நுஷா ஸ விராஜித: ॥ 15॥
தந்நிஷங்க³ஶரை: பூர்ணம் தா⁴ரயந்தீ தத³ங்க³நா ।
ஸவர்ணவாஸஸா தம் ஹி ஸமாயாஸ்யதி ப்ரு’ஷ்ட²த: ॥ 16॥
கு³ஞ்ஜாதி³வித்⁴ரு’தாபாரபூ⁴ஷணாவலிபா⁴ஸுரா ।
ஸ ம்ரு’கா³ஜிநஸர்வாங்கோ³ மது⁴பிங்க³லலோசந: ॥ 17॥
தத்³த்³ரு’ஷ்டிபாதபீ⁴த்யைவ பலாயந்தே ம்ரு’கா³ண்ட³ஜா: ।
கிம் புநஸ்தச்ச²ராகா⁴தம் ம்ரு’க:³ க: ஸோது³மர்ஹதி ॥ 18॥
ம்ரு’க³ம் வ மஹிஷம் வாபி ஸ்ரு’மரம் சமரம் ருரும் ।
கோலம் ஶலலகம் சைவ ஶஶம் க²ங்க³ம் ச வித்⁴யதி ॥ 19॥
கரீந்த்³ரஶுண்டா³காண்டா³நி கி³ரீந்த்³ரஶிக²ராண்யபி ।
ஸ்வகாண்ட³ஶரகாண்டை³ஶ்ச க²ண்ட³யத்யேவ பி⁴ல்லராட் ॥ 20॥
வ்யாக்⁴ரம் வாபி தரக்ஷும் வா ஸ வித்⁴யத்யேவ து:³ஸஹ: ।
ஸதா³ கடிதடோத்³பா⁴ஸிக²ங்க³கே²டகஶோபி⁴த: ॥ 21॥
ஆகே²டகபரீவாரேர்ஜாலஜாலை:ஸதா³ऽऽவ்ரு’த: ।
த்ரிஸஹஸ்ரமஹாபி⁴ல்லை: க்ரூரே: க்ரூரதரைர்வ்ரு’த: ॥ 22॥
தே நித்யம் ஶஸ்த்ரபாஷாணக²ங்க³கே²டத⁴ரா:ஸதா³ ।
த⁴நு:ஶரகராஶ்சாந்யே நித்யம் தமநுயாயிந: ॥ 23॥
வ்யாக்⁴ரவீயை: ஶ்வமிஶ்சைவ கராலோந்நதத³ம்ஷ்ட்ரிபி: ⁴ ।
கூஜத்³பி⁴ரநுதா⁴வத்³பி⁴ஸ்தை:ஸாகம் வக்ரபுச்ச²கை: ॥ 24॥
ஜ்ரு’ம்ப⁴மாணலலஜ்ஜிஹ்வாதீ³ர்க⁴ஶ்ரோத்ரோருலோசநை: ।
நீலபீத்யாருணைர்வர்ணைர்லாலாதந்துயுதைர்முகை:² ॥ 25॥

ஶஶாந்வராஹாம்ஶ்ச ம்ரு’கா³நநுத்³ருத்யாஶுசிஸ்ததா³ ।
விதா³ரயந்தி த³ஶநைஸ்தத்³ரக்தாபூரிதைர்முகை:² ॥ 26॥
ம்ரு’கா³ந்பார்ஶ்வோத³ராந்த்ரேஷு வ்ரு’க்ணைஶ்ச வ்ரு’ஷணைஸ்ததா² ।
ஶரபாதாத்பூர்வமேவ தா⁴வந்த்யேதே ஸுது:³ஸஹா: ॥ 27॥
பி⁴ல்லாநாம் புரதோ தே³வி தஸ்மிந்ஸுக³ஹநே வநே ।
ஸ முஷ்டித்⁴ரு’தசர்மஸ்த²ஶ்யேநைருக்³ராருணாக்ஷிபி: ⁴ ॥ 28॥
பக்ஷிஜாலம் நிஹந்தி ஸ்ம விஸ்ரு’ஷ்டகரப³ந்த⁴நை: ।
ஸ மண்ட³லபரிப்⁴ரஶ்யந்நக²துண்டோ³ருகுட்டநை: ॥ 29॥
பக்ஷபாத³ப்ரஹாரைஸ்தாம் ப³லாகாபங்க்திமுத்தி²தாம் ।
நீலநீரத³மத்⁴யஸ்த²விது³ல்லேகே²வ உப்ரபா⁴ம் ॥ 30॥
பாதயந்தி மஹீப்ரு’ஷ்டே² விஷ்டவ்த⁴வரகார்முகா: ।
க³ஜநீலா மஹாபி⁴ல்லா:ஸர்வே மல்லிங்க³பூஜகா: ॥ 31॥
தேஷாம் ஶ்ரேஷ்டோ²ऽத² மேதா⁴வீ ஜபோ நாம்நா மஹாப³ல: ।
பத்ந்யா ஸமந்விதோ நித்யம் ஜ²ஷாந்ஸரஸி ஹந்த்யபி ॥ 32॥
ஹத்வா வராஹாந்ப்ரு’ஷதாந்ருரூநந்யாஞ்ச²ஶாம்ஸ்ததா² ।
ஸுஸ்வாது³மாம்ஸமுத்க்ரு’த்ய நிஷ்டப்யாஸ்வாத்³ய ஶோப⁴தே ॥ 33॥
அந்யதா³தா³ய ஜாலேந வாரயந்பூ⁴ரி தத்³வலம் ।
ஸம்ப்ரேஷயதி தத்³கௌ³ரி க்³ரு’ஹம் பி⁴ல்லக³ணைஸ்ததா³ ॥ 34॥
ஸுஸ்வாது³மாம்ஸம் பேஶ்யாம் ஸ நிக்ஷிப்யாயாதி மாம் ததா³ ।
ப⁴வரோக³ஹரம் நாம்நா தீர்த²ம் தத்ராஸ்தி ஶைலஜே ॥ 35॥
ஆயுர்வேத:³ புரா த³த்தோ மயாऽஶ்விப்⁴யாம் ஸுபூஜித: ।
ஸ்நாத்வா தஸ்மிந்மஹாதீர்தே² பூதௌ தே³வபி⁴ஷக்³வரௌ ॥ 36॥
தே³வபங்க்திக³தௌ சாபி ப⁴வதாம் ஸோமபீதி²நௌ ।
தாப்⁴யாம் ஸ்துதோ‍ऽஹம் கல்யாணி தத்ஸ்துதிம் ஶ்ர்ரு’ணு ஶைலஜே ॥ 37॥
பூஜிதோ பி³ல்வபத்ரைஶ்சவைத்³யநாதோ²மஹேஶ்வரி॥ 38॥ (வைத்³யநாதோ²ऽஹமீஶ்வரி
)

॥இதி ஶிவரஹஸ்யாந்தர்க³தே ஶிவகௌ³ரீஸம்வாதே³வைத்³யநாத²மஹிமாவர்ணநம்
ஸம்பூர்ணம் ॥
- ॥ ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 20॥

- .. shrIshivarahasyam . bhargAkhyaH panchamAMshaH . adhyAyaH 20..

Notes:

Shiva describes to Devi, the Vaidyanatha Jyotirlinga in Vanakhanda, where bhilla

worshipped Him in his own innocent way. Shiva granted the knowledge of Ayurveda

to the Ashwini Kumara twins at this Shiva Kshetra.

The shloka numbers are maintained per the source text.

